
   Авăтсам, эс, куккук!

   Тăван ял çумĕнчи ĕшнере

Иртенпех пĕр куккук авăтать.

Канăçа çухатса чĕрере

Пит салху шухăшсем вăратать.



Авăтсам эс, куккук, авăтсам,

Пурăнас çулсене шутласам.

Авăтсам эс, куккук, авăтсам,

Авăтсам! Чарăнса ан тăрсам!



Каласам эс, куккукăм, мана,

Мĕнчулах кунăмсем-çулăмсем?

Авăтсам янратса вăрмана.

Иртсе кайччĕр салху шухăшсем!



Ман пуçланă ĕçсем пĕтеймен,

Чи хитре сăввăма çырайман,

Пурнăçне те пĕлсе çитеймен,

Юратса та пачах тăранман!



Авăтсам эс, куккук, авăтсам!

Авăтсам, чунăма пусарсам!

Авăтсам эс, куккук, авăтсам!

Авăтсам! Чарăнса ан тăрсам!

  